Татарстан Республикасының Мәгариф һәм фән министрлыгы Чүпрәле муниципаль районы беренче номерлы Иске Чүпрәле урта мәктәбендә “Мин татарча сөйләшәм!” бәйге акциясе барышы турында мәгълүмат.

“Мин татарча сөйләшәм!” акция-бәйгесендә Иске Чүпрәле беренче урта мәктәбе (директоры Хуҗиева Р.М.) укытучылары һәм укучылары да актив катнаша. Биредә төрле чаралар үткәрелде: акция эшчәнлеген чагылдырган “Мин татарча сөйләшәм!”дигән стена газетасы чыгарылды. 1-11нче сыйныфларда ”Тел күрке- сүз”, “ Сөйләмебез чиста булсын!”, “Иң матур тел-туган тел”, “ Теле барның иле бар” исемле сыйныф сәгатьләре, 5-9 нчы сыйныф укучылары катнашында “ Туган тел-татлы тел” әдәби-музыкаль чара, 2-4 нче сыйныф укучылары өчен татар телендә китап укучылар конференциясе үткәрелде.  2-4нче сыйныфлардагы чуваш милләтеннән булган  укучыларга телгә багышланган викториналар тәкъдим ителде.
2-11нче сыйныф укучыларының татар телен  иң оста белүчеләре “Зирәк  тиен” бәйгесендә көч сынаштылар. Тәнәфес вакытларында 1-6нчы сыйныф укучылары арасында “Тапкырларга табышмак”, “Мәкаль әйтү”, “Кроссворд чишү” ярышлары уздырылды. 10-11 нче сыйныф укучылары “Татар теленең киләчәк тормышымдагы роле”темасына анкета сорауларына җавап бирделәр.  7 нче сыйныф укучылары якташ шагыйребез Рафаил Сираҗи белән очрашуда булдылар, аның китаплары белән таныштылар, шигырь язу серләренә төшенделәр. 5-11 сыйныф укучылары “Минем яраткан укытучым” темасына татар телендә  иҗади эшләр яздылар. 19 март көнне 1-11 нче сыйныф укучылары Нәүрүз бәйрәмендә катнаштылар. Бөек Җиңүнең 65 еллыгына карата “Якташ шагыйрьләребез иҗатында сугыш чоры “ дигән чарада укучылар З.Нури һәм Ш.Мөдәррис шигырьләрен сәнгатьле укыдылар, сугыш елларында да татар язучыларының һәм шагыйрьләренең төрле газеталарда иҗат эшләре чыгып торуы турында сөйләделәр. Ә шигырь язу буенча иң сәләтле укучылар 8нче апрель көнне Буа шәһәрендә яшь язучыларның Идел аръягы зона семинарында катнаштылар.
Акция район үзәгендәге төрле оешмаларда да дәвам итте. Укучылар төрле һөнәр ияләре белән очрашып татар теленең   кулланылышы дәрәҗәсен ачыклау максатыннан сораштыру уздырдылар.”Хәзерге яшьләрне татар телендә сөйләшергә өндәү кирәкме?”дигән сорауга район финанс бүлегенең керемнәр буенча әйдәп баручы белгече Наимә Галимҗановна “ Татар телен белү бик кирәк, чөнки ул милләтебез йөзе,-дип үз фикерен белдерде. Райондагы салым инспекциясе җитәкчесе Роза Насыйбуллина сүзләренә караганда алар эшләрен күбрәк татар телендә алып баралар, чөнки аңлату, белешмәләр бирү күбрәк татар телендә үтә. Сораштыру чуваш милләтеннән булган хезмәткәрләр арасында да дәвам итте. Алар җавабыннан аңлашылганча, алар халык белән күбрәк татар телендә аралашалар, бу телдә хәтта газеталар да укыйлар һәм татар телен хөрмәт итәләр.

Акция 10нчы апрельгә кадәр дәвам итә.
.Бәйге-акция барышы  “ Туган як” газетасының  26 март санында яктыртылды.

Район мәгариф бүлегендә.

Акция-бәйге барышын чагылдырган стена газетасы.

“Универмаг” кибете сатучылары белән очрашу.

ОСК Ак Барс-мед оешмасындагы белгечләр янында.

Салым инспекциясе белгечләре белән очрашу.
